
Традыцыі і сучаснасць

Невядомыя старонкі гісторыі  
кнігавыдання адкрывае вы
стаўка «Энцыклапедыя. На
цыянальны праект» у Музеі 
кнігі Нацыянальнай бібліятэкі 
Беларусі. Праект, прысвечаны 
50годдзю стварэння першай 
беларускай універсальнай  
энцыклапедыі, дае магчымасць 
дакрануцца да вытокаў  
і прасачыць шлях, які прайшла 
гэтая кніга.

У цэнтры экспазіцыі — выданне
юбіляр, першая ў гісторыі беларускага 
народа «Беларуская савецкая энцыкла
педыя» ў 12 тамах (1969—1975). Апошні 
том цалкам прысвечаны Беларусі. Уво
гуле, нацыянальная тэматыка ў БелСЭ 
складае больш за 40 %. У выданні, над 
якім працавала больш як 5 тыс. аўта
раў, змешчана каля 12 тыс. ілюстра
цый і 672 карты. Менавіта з працы па 
стварэнні першай нацыянальнай два
наццацітомнай беларускай савецкай 
энцыклапедыі пачалася дзейнасць вы
давецтва, якому ў 1980 годзе прысвое
на імя Петруся Броўкі, ініцыятара яго 
стварэння і першага галоўнага рэдакта 
ра. Соф’я Самуэль, супрацоўніца «Бе
ларускай Энцыклапедыі імя Петруся 
Броўкі» на працягу многіх гадоў, падчас 
адкрыцця выстаўкі падзялілася ўспамі
намі пра першага кіраўніка «Энцыкла
педыі»:

— Я прыйшла ў 1969 годзе. З таго мо
манту працавала на розных пасадах, таму 
ўпэўнена: не бывае разумнай выніковай 
працы, калі няма адукаванага калектыву. 
Пётр Усцінавіч — унікальны чалавек, які 
здолеў яго стварыць, бо як ніхто разумеў, 
што кіраўнік — не той, хто «ловіць» кож
ную кропку, коску і літару, але той, хто 
на сваім узроўні вырашае ўсе пытанні: 
ён умеў кіраваць калектывам і разумна 
абысціся як з тымі, хто здольны праца
ваць, так і з тымі, хто не здольны, умеў 
знайсці сілы, мужнасць, каб развітацца. 
Яго галоўнымі якасцямі былі далікат
насць і інтэлігентнасць.

Кожны раз пасля прачытання маке
таў Пятрусь Броўка гаварыў тады яшчэ 
маладой супрацоўніцы: «Калі палічыце 
патрэбным, то выпраўце штонебудзь». 
Менавіта такое стаўленне да людзей фар
міравала калектыў.

Выстаўку «Энцыклапедыя. Нацыяналь 
ны праект» склалі матэрыялы з фондаў 
Нацыянальнай бібліятэкі Беларусі, вы
давецтва «Беларуская Эцыклапедыя імя 
Петруся Броўкі», Нацыянальнага архі
ва Рэспублікі Беларусь, Літаратурнага 
музея Петруся Броўкі. Прадстаўлены 
кірылічныя лексіконы XVII стагоддзя, 
архіўныя матэрыялы і выданні, што ад
люстроўваюць першыя спробы стварэн
ня беларускай энцыклапедыі ў 20—30я 
і 50я гг. XX ст., унікальныя архіўныя 
дакументы, фотаздымкі, працоўныя 
і  творчыя матэрыялы другой паловы  
XX ст. Сярод іх — «Беларуская Савецкая 
Сацыялістычная Рэспубліка», выдадзе
ная ў Мінску ў 1927 годзе. Гэты першы 
на беларускай тэрыторыі энцыклапедыч
ны даведнік з’явіўся пасля ўсталявання 
ў  1919 годзе новай беларускай дзяржаў
насці — БССР. Пасля мелася стварыць 

Сімвал сталасці нацыі
дзесяцітомную беларускую савец
кую энцыклапедыю. У 1935 го дзе 
рэдакцыя БелСЭ паспела пад
рыхтаваць і выдаць тэматычныя 
слоўнікі па розных галінах ведаў 
(16 выпускаў). Але праца па вы
данні была спынена ў 1937 годзе. 
Як памяць аб гэтай спробе — 
асобны — пусты — стэлаж.

Увогуле, экспазіцыя адлюстроў
вае гі сторыю еўрапейскіх энцык
лапедычных выданняў ад антыч
ных часоў да сучаснасці. Сярод 
іх — правобраз еўрапейскіх уні
версальных энцыклапедый — 
найбуйнейшы энцыклапедычны 
твор Антычнасці — «Натураль
ная гісторыя» Плінія (у ліёнскім 
выданні XVI ст.) і першая энцы
клапедыя сучаснага тыпу, шэдэўр 
эпохі Асветніцтва — французская 
«Энцыклапедыя, ці тлумачальны 
слоўнік навук, мастацтваў і рамё
стваў» Д. Дзідро і Ж. Д’Аламбера 
(у яе стварэнні з 1751 па 1780 гг. 

прынялі ўдзел Вальтэр, Русо, Мантэск’ё, 
Гольбах інш.). Таксама можна пабачыць 
аўтарытэтную энцыклапедыю на анг
лійскай мове — «Брытаніку» (1875—
1888) і самую паспяховую нямецкую эн
цыклапедыю — «Энцыклапедыю Брак 
гаўза» (1882—1887).

— Для нас вельмі важна 
паказаць, што энцыкла
педыя — кніга незвычай
ная. Не толькі таму, што 
гэта грунтоўны твор: яна 
мае выключнае значэнне 
ў грамадскіх працэсах. 
Нездарма класік белару
скай літаратуры Максім 
Танк сказаў, што дзяр
жаўным народам можа 
лічыцца народ, які мае 
свае герб, гімн, сцяг, бук
вар і энцыклапедыю. Бо 
менавіта гэта — сведчан
не нацыянальнай сталас
ці, а таксама здольнасці 
людзей асэнсаваць сваю 
ролю ў свеце і ўвесь свет 

вакол сябе. На жаль, знікла мноства на
родаў, некаторыя амаль не існуюць. Яны 
не дайшлі да стадыі фарміравання на
цыі, дзяржаўнага самавызначэння, бо не 
мелі такіх магчымасцей ці здольнасцей. 
Беларусы мелі, — выказаў меркаванне 
намеснік дырэктара Нацыянальнай бі
бліятэкі Алесь Суша.

Часткай выстаўкі сталі і ўніверсаль
ныя энцыклапедыі на нацыянальных 
мовах Польшчы, Чэхіі, Расіі, Украіны 
(XIX—XX стст.): «Збор неабходных 
ведаў, у алфавітным парадку выклад
зены» І. Красіцкага, «Inventores rerum, 
або Кароткае апісанне, хто і што вы
найшаў і  даў для ўжывання людзям»  
Я. Пратасовіча, «Навуковы слоўнік 
Ота: ілюстраваная энцыклапедыя 
агульных ведаў», «Слоўнік беларускай 
мовы» І. Насовіча, «Энцыклапедычны 
слоўнік Гранат» і іншыя. А дапоўнілі 
экспазіцыю сучасныя беларускія вы
данні — найлепшыя кнігі выдавецтва 
«Беларуская Энцыклапедыя імя Петру
ся Броўкі», адзначаныя ўзнагародамі 
нацыянальных і міжнародных конкур
саў. З выстаўкай можна пазнаёміцца да 
17 лютага 2020 года.

Яўгенія ШЫЦЬКА, 
фота аўтара

Соф'я Самуэль.

Праекты слоўнікаў. 1935 г.

Каталіцкія традыцыі ў сям’і Трапянок на працягу 
доўгага жыцця падтрымлівае гаспадыня Яніна Іванаў
на. Нарадзілася яна ў Літве, у памежным з Беларуссю 
гарадку Шайцінінкай. Была ахрышчана, вядома ж, ка
талічкай. З будучым мужам, беларусам Іванам Рыго
равічам, пазнаёмілася, калі той служыў у войску ў іх го
радзе. Спачатку дзяўчына не прымала заляцанняў, а по
тым таксама шчыра пакахала. Ды вось наканавана было 
яе бацькам пераязджаць у Польшчу. Але нягледзячы на 
малады ўзрост, Яніна дзеля свайго хлопца засталася 
ў родным горадзе: у апошні момант не села ў вагон ады
ходзячага з бацькамі цягніка. Неўзабаве адслужыў Іван, 
прыйшоў да абранай і ўкленчыў, маўляў, жыць не можа 
без яе. Тады Яніна паставіла ўмову: абавязкова вянчац
ца ў касцёле…

І, канечне ж, з тых часоў Яніна і Іван пайшлі па жыцці 
поруч. Пераехала сям’я ў Бярэзінскую вёску Чырвоны 
Бераг. Маладая гаспадыня паставіла дом на сваю руку. 

Ксёндз ідзе па Калядзе
Але аднаго не хапала — магчы
масці хадзіць да касцёла: стара
жытны каталіцкі храм, які быў ад
чынены ў Беразіне яшчэ ў 1641 го 
дзе, згарэў у 1914м: «Нічога не 
заставалася, як наведваць пра
васлаўную царкву, — гаворыць 
Яніна Іванаўна. — Але гэты абрад 
усё  ж здаваўся чужым для мяне, 
выхаванай у каталіцтве. І на свя
ты, кшталту Вялікадня або Бо
жага нараджэння, прыходзілася 
маліцца ў душы. Выратоўвалі ад 
скрухі толькі лісты і паштоўкі ад 
родных з Польшчы».

Ужо пасля таго, як 25 гадоў 
таму ў Беразіне адчынілі ка
таліцкую капліцу, традыцыі 
дзяцінства Яніны Іванаўны па
чалі ўзнаўляцца. Падчас Адвэн
ту (малога каляднага посту) яна ўзмоцнена малілася. 
А напярэдадні святочнай імшы рыхтавала для мужа 
і дзяцей Вігільную трапезу, на якой замест мяса была 
ўсялякая рыба. Таксама гатавалі «мак» — булачкі з ма
кам. Увогуле, усё — як у Якуба Коласа ў «Новай зямлі», 
каля 12 страў. Але куццю Яніна Іванаўна не ставіла, бо 
не любіла кашу.

Ксёндз Андрэй падчас візіту да Трапянкоў таксама 
распавёў пра звычаі гэтага свята: «Я і сам памятаю, як 
у маім маленстве да нас на Каляды ўпершыню прый
шоў святар, — гаворыць а. Андрэй. — На маёй рад
зіме ў Лідзе наша кватэра была ў дзевяціпавярховым 
доме, і кожны паверх высцілаў на лесвіцу дывановую 
дарожку для ксяндза. Святар пытаўся ў дзяцей, ці ве
даюць малітвы, у дарослых — як часта ходзяць у храм. 
А яшчэ за Вігільным сталом была традыцыя дзяліцца 

За тыдзень да Новага года для хрысціян ка
таліцкай канфесіі наступае адно з самых 

галоўных святаў на календары — Божае Нара
джэнне. Існуе шмат традыцый, касцельных і на
родных, як правільна сустракаць учалавечванне 
Божага Дзіцяці. Адну з іх, распаўсюджаную па 
парафіях Беларусі, асабліва шануюць у Бярэзін
скім раёне Мінскай вобласці. Самая пабожныя 
сем’і тут запрашаюць у свае дамы ксяндза на 
Каляды. Сустракаюць святара гасцінна, часцей 
за сімвалічным сталом. Вось і сёлета пробашч 
Бярэзінскай парафіі Маці Божай Міласэрнай 
Андрэй Фёдараў завітаў да старажылаўвернікаў 
з вёскі Чырвоны Бераг, якія толькі па касцельна
му шлюбу звязаны 61 год.

аблаткамі. Спачатку бацька чытаў малітвы, браў са 
стала аблатку і ламаў з членамі сям’і па старшынстве: 
з маці, затым — са старэйшымі братамі і сёстрамі. Па
сля, паеўшы і паразмаўляўшы, аблатку дзяліла маці,  
і так чарга даходзіла і да самых малодшых. На нашым 
стале таксама стаяла фігурка Немаўляці Хрыста, побач 
з якой лажылі крыху саломы — наўспамін аб Бэтлеем
скай стаенкі».

Пазгадваўшы такім чынам каталіцкія традыцыі, 
ксёндз Андрэй пачытаў з Янінай і Іванам малітвы, па
крапіў хату і пажадаў з бадзёрасцю сустрэць Божае На
раджэнне наступнага года. Дарэчы, у хуткім часе ў Бе
разіне скончыцца будаўніцтва сапраўднага касцельнага 
храма, таму ў добрых звычаяў з’явіцца магчымасць на
быць новае маладое жыццё ў сэрцах людзей.

Павел САЛАЎЁЎ, фота аўтара


